
Nimewo 71 

 

E G Z E K I T I F  D E K R È 

 
SISPANSYON AK CHANJMAN PWOVIZWA NAN LWA JENERAL AK RÈGLEMAN KONSÈNAN 

SÈVIS YO BAY POU MOUN KI GEN ANDIKAP DEVLÒPMANTAL, MALADI MANTAL AK 
TWOUB NAN ABI ALKÒL AK DWÒG PANDAN IJANS ETA A POU KATASTWÒF 

 
 
ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 

akòz katastwòf nan tout 62 konte Eta New York; epi 
 
ALÒSKE, nan dat 30 oktòb 2012, Prezidan an te pibliye yon deklarasyon pou gwo katastwòf pou 

konte Bronx, Kings, Nassau, New York, Queens, Richmond ak Suffolk, epi nan dat 2 novanm 2012, Prezidan 
an te pibliye yon deklarasyon pou gwo katastwòf pou mete konte Rockland ak Westchester; epi 

 
 ALÒSKE, anpil Nouyòkè ki gen andikap devlòpmantal, maladi mantal ak twoub abi alkòl ak dwòg 
pa t jwenn sèvis, anpil nan moun sa yo te deplase nan kay yo ak nan pwogram, epi biwo Eta a k ap sèvi moun 
sa yo te afekte yon fason grav nan Ouragan Sandy; epi 
 
 ALÒSKE, li nesesè pou Eta a asire, nan limit maksimòm ki posib, distribisyon sèvis pou moun sa yo 
kontinye avèk deranjman minimal; epi 
 
 ALÒSKE, konfòmite konplè avèk sèten règleman obligatwa ak kontwòl ka retade oswa anpeche 
mwayen founisè yo pou bay sèvis yo;  

 
KOUNYE A, kidonk, mwen, ANDREW M. CUOMO, Gouvènè Eta New York, akòz otorite mwen 

genyen dapre Seksyon 29-a ak Atik 2-B Lwa Egzekitif la pou sispann oswa pou modifye pou yon ti tan 
dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk pati ladan yo, 
pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa yo ta anpeche, 
jennen oswa retade nenpòt aksyon ki nesesè pou siviv avèk katastwòf la, mwen sispann oswa modifye pou 
yon ti tan, jan sitiyasyon an ka ye, pandan peryòd ant dat yo te deklare ijans akòz katastwòf la dapre Dekrè 
Egzekitif Nimewo 47, mwen te pibliye 26 oktòb 2012, jouk lè gen lòt avi, nan sa ki anba la a:  

 
A. Anrapò avèk pwogram yo ak founisè yo nan konte yo deklare ki gen katastwòf sou plan federal ki 

anba jiridiksyon Biwo pou Moun ki Gen Andikap Devlòpmantal ("OPWDD”), Biwo Sante Mantal 
(“OMH”) ak Biwo Sèvis pou Abi Alkòl ak Dwòg (“OASAS”): 

 
1. Seksyon 33.17 Lwa sou Ijyèn Mantal ak nenpòt règleman ki asosye, nan limit yo limite moun 

kin ka akonpaye sèten pasyan pandan transpò pou fè ale-vini nan yon sant medikal, yon fason 
pou yo kapab itilize anplwaye yo nan mannyè ki pi efikas nan ede nan bay sekou akòz 
Ouragan Sandy;  

 
B. Anrapò avèk pwogram ak founisè ki nan konte yo deklare ki gen katastwòf sou plan federal ki anba 

jiridiksyon OPWDD oswa OMH: 



 
1. Sou-divizyon (d) seksyon 33.13 Lwa sou Ijyèn Mantal, ak nenpòt règleman asosye, nan limit 

yo ta limite founisè sèvis ijyèn mantal nan divilgasyon enfòmasyon nan yon dosye klinik ba 
yon lòt founisè tretman pou bay tretman, depi 45 C.F.R. bay pèmisyon pou divilgasyon an. 
Pati 160 ak 164; epi 
 

2. Seksyon 29.13 Lwa sou Ijyèn Mantal, ak nenpòt règleman asosye, nan limit yo bezwen yon 
nouvo plan tretman oswa youn ki revize nan konte yo deklare ki gen katastwòf sou plan 
federal k ap resevwa sèvis pou yon ti tan nan men yon diferan founisè, nan yon sitiyasyon kote 
li pa posib yon fason rezonab pou konfòme avèk tout egzijans pou devlopman, evalyasyon, 
enpòtans, frekans, ak dokiman pou plan tretman yo, epi founisè a fè efò rezonab, avèk bon 
volonte pou konfòme li avèk plan tretman ki la pou moun nan, si genyen;   

 
C. Anrapò avèk pwogram ak founisè ki anba jiridiksyon OPWDD: 

 
1. Seksyon 16.03 ak 16.05 Lwa sou Ijyèn Mantal, ak nenpòt règleman ki asosye, nan limit yo 

egzije yon founisè sèvis nan yon konte yo deklare ki gen katastwòf sou plan federal pou bay 
sèvis yo sèlman nan yon anviwònman ki sètifye, depi Manm Komisyon OPWDD dwe 
apwouve itilizasyon nenpòt anviwònman ki pa sètifye;  

  
2. Seksyon 633.8, 633.14 ak 633.17 Tit 14 Kòd, Règ ak Règleman New York (“NYCRR”), nan 

limit nenpòt fòmasyon ki obligatwa pou anplwaye founisè ki nan konte yo deklare ki gen 
katastwòf sou plan federal ak pou anplwaye founisè k ap sèvi moun ki deplase nan lòt konte yo 
akòz Ouragan Sandy ka jwenn reta pandan founisè yo ap siviv avèk sekou nan Ouragan Sandy, 
depi fòmasyon an dwe fèt imedyatman li posib, epi depi anplwaye yo gen ase konpetans 
pidevan pou sèvi moun yo pou yon ti tan; 
 

3. Seksyon 635-7.3 ak 635-7.4 Tit 14 NYCRR, pou pwogram ak founisè k ap opere nan konte yo 
deklare ki gen katastwòf sou plan federal epi pou pwogram ak founisè k ap sèvi moun ki 
deplase akòz Ouragan Sandy, nan limit règleman sa yo gen sèten egzijans fizik pou plant ak 
anviwònman pou anviwònman kote moun ap viv, depi nenpòt anviwònman yo itilize pou 
moun yo satisfè egzijans debaz pou sante ak sekirite;  

 
4. Seksyon 671.4, 635-99.1 ak 686.99 Tit 14 NYCRR, pou pwogram ak founisè k ap opere nan 

konte yo deklare ki gen katastwòf sou plan federal epi pou pwogram ak founisè k ap sèvi 
moun ki deplase akòz Ouragan Sandy, nan limit règleman yo egzije yon revizyon chak ane nan 
yon nivo detèminasyon kalifikasyon pou swen oswa yon revizyon de fwa chak ane sou plan 
sèvis ki adapte pou yon moun, depi pwogram ak founisè yo dwe fè yon efò avèk bon volonte 
pou fè renouvèlman ak revizyon yo nan moman li posib;  
 

5. Seksyon 686.3 Tit 14 NYCRR, pou pwogram ak founisè k ap opere nan konte yo deklare ki 
gen katastwòf sou plan federal epi pou pwogram ak founisè k ap sèvi moun ki deplase akòz 
Ouragan Sandy, nan limit pwogram yo ak founisè yo ka depase limit mwayen pou kay 
kominote yo enpoze règleman an, sou apwobasyon Manm Komisyon an;  

 
6. Seksyon 686.15 Tit 14 NYCRR, pou pwogram ak founisè k ap opere nan konte yo deklare ki 

gen katastwòf sou plan federal epi pou pwogram ak founisè k ap sèvi moun ki deplase akòz 
Ouragan Sandy, nan limit règleman an limite kantite jou repo yo kapab bay; epi 
 

7. Seksyon 635-10.5 Tit 14 NYCRR, nan limit règleman an egzije dokiman sèvis yo bay pou jou 
sèvis ki ka konte oswa ki gen lòt dokiman epi yon founisè ki nan yon konte yo deklare ki gen 
katastwòf sou plan federal pa kapab note fason yo bay sèvis yo akòz pèt dosye ki baze sou 
domaj ki te genyen nan Ouragan Sandy, depi founisè a dwe bay asirans rezonab ki endike 
sèvis y ap chèche pou ranbouse yo se bay toutbon;  
 

D. Anrapò avèk pwogram ak founisè ki nan konte yo deklare ki gen katastwòf sou plan federal ki anba 
jiridiksyon OMH: 
 
1. Seksyon 31.02 ak 31.05 Lwa sou Ijyèn Mantal, ak aplikasyon règleman ekivalan nan Seksyon 

551, 580, 582, 585, 587, 589, 590, 594, 595 ak 599 Tit 14 NYCRR, nan limit yo egzije yon 
founisè sèvis sante mantal pou: (a) bay sèvis yo sèlman nan yon sant ki gen lisans epi (b) fikse 
kapasite maksimòm otorize, depi Manm Komisyon Sante Mantal dwe apwouve nenpòt sant ki 
pa gen lisans; epi  

 
2. Seksyon 31.27 Lwa sou Ijyèn Mantal, ak aplikasyon règleman ekivalan nan seksyon 590.9 ak 

590.13 Tit 14 NYCRR, nan limit ki nesesè pou bay fleksibilite nan pwogram ijans sikyatrik 



jeneral an fonksyon kote yo ka bay sèvis sikyatrik pou ijans yo, ak limite tan kote doktè yo 
dwe wè ak obsève pasyan yo epi yo dwe deplase pasyan yo nan kabann obsèvasyon pwolonje, 
san deranje pwosesis jis pou dwa pasyan yo.  

 
 

F È T anba siyati mwen ak So Prive Eta a nan Vil 

Albany, nan onzyèm jou mwa novanm 

nan ane de mil douz. 

 

 

GOUVÈNÈ A             

 

 Sekretè Gouvènè a 

 
 


